
Lnglungun mu seejiq

Knxalan sayang nirih saw mnswayi ga, ini pntna ka qqpahun tama ni
bubu, saan meuyas patas, uxay uri o mangal qrijil, musa snaw eseisil
klealang ni klwaan dnii do, asi ka mtswayay. Asi ka dhuq smiyan, smesung
ni msangay jiyax do, kika smdamac ptqita cikuh ka msdadan.

Yaku o nigan ku kingal nirth mu gbsuran snaw, paru tru hngkwasan na
ka hiya dha knan. Gaga Taypey ka sapah niya , nasi msangay o ida asi eniq
alang dgiyaq, yaasa gaga hiya ka smgealu bi mnan bubu rudan. Bubu nami
rudan nii ga, sgeluun na kana ka laqi laqi na. Kiya ni nasi msangay
dhugq ktru jiyax ka sapah pyasan do, ida nami smkuxul b1 miyah mniq alang
dgiyaq kana wah!

Yaabi meuyas kska pyasan ka nirith mu gbsuran snaw siida do, wada
dsan tama niya eseisil klwaan Amirika da. Paah hiya siida do ini nami ptqita
da, ana dhuq sayang, ida mu Inglungun bi ka nirith mu gbsuran gaga. Paah

hiya siida, nasi niqan sapah skaya ka muda karac baraw o ida mu Inglungun

dungan ka gaga eseisil klwaan Amirika nirth mu gbsuran snaw bitaq sayang.

Pxal, yaku ni nirth mu gbsuran snaw ga, mseupu nami hbaraw tnealang

dgiyaq na mnwayi dsnaw ni dqrijil. Mmowsa qmpah gpahan siida ka tama

rudan ni bubu rudan o, hmici rmngaw mnan, “Musa nami tnais Bnay hunac
han, miyah nami ska hidaw da. Iya usa yayung, iya khmuc tahu puniq,
iya... ” msa ka bubu rudan, ksugun nami na mngal naqih utux.

Yami Iglqian o hmrapas nami nanaq nganguc, ini kbsiyaq do meuray
nami da. Siida mkmuduh nami uqun nganguc, kiya ni tseasug nami musa
miying uuqun duhun nami. Duma nami o musa rmawah kulu huda, duma o
mrmux rpun miying wawa. Hici do qtaan nami ka gnalang hmaan ssama o,
saw bi gaga hiya ka bunga, sari, kiya ni slikaw nami mrmux gnalang ssama
da.

Plealay han o kmarig nami dxgal, bukuy do wada asi bbili kana ka
bubu bunga da, saw nami bi dqowtun kneuray, ini rngii ana cikuh ruwan
dxgal ka bubu bunga. Jiyax nii wada nami mtngi ni mqaras bi mkan
nuduh nami bunga. Miyah sapah ka tama ruda ni bubu rudan siida, gtaan
dha gisu mpdngu ka bubu bunga do, asi kla saw dlaqi ka mnusa mrudu bubu
bunga, ini ksaang ni saan mrmux dxgal bubu duri ka bubu bunga.

Dsaw nii ka endaan nami nnigan alang dgiyaq sexual, ya ini shungi

endaan nami dnii uri ka gaga eseisil klwaan na nirth mu gbsuran snaw hug?

